
AIA tawar
skim PRS
AMERICAN International Assurance
Bhd (AIA) memperkenalkan Skim
Persaraan Swasta (PRS) bagi menyokong
rangkaian produknya yang disasarkan
untuk memenuhi keperluan perlindung­
an, simpanan dan persaraan lebih daripa­
da 2.6 juta pemegang polisi syarikat itu.

Dalam satu kenyataan, semalam,
AIA berkata, syarikat itu mempunyai
empat dana PRS yang disesuaikan ke­
pada kumpulan usia yang berbeza.

"Ini terdiri daripada dana per­
tumbuhan untuk mereka di bawah usia
40 tahun, dana sederhana untuk mereka
berusia antara 40 hingga 49 tahun, dana
konservatif yang disesuaikan untuk me­
reka yang berusia 50 tahun ke atas, dan
dana sederhana Islam, dana berlandas­
kan shariah.

"Dana­dana itu dilaburkan dalam
ekuiti serta instrumen pendapatan te­
tap, dalam pelbagai peratusan menurut
profil risiko yang berbeza," menurut
kenyataan itu.

Ketua PRS AIA Pension and Asset
Management Sdn Bhd Tan Jin Teik ber­
kata, pasaran pembiayaan persaraan di
Malaysia masih di peringkat awal dan
belum diceburi sepenuhnya.

"Pada akhir bulan Mac tahun ini,
hanya 24,000 rakyat Malaysia telah me­
nandatangani untuk pilihan dana per­
saraan ini.

"Dari segi potensi pasaran, Malaysia
juga mempunyai lebih dua juta orang
dewasa bekerja sendiri dan tidak di­
lindungi di bawah skim Kumpulan Wang
Simpanan Pekerja (KWSP)," katanya.
­ Bernama

